
Ed. 322. Frumvarp til laga [128. mál]
um breyting á lögum nr. 44 19. júní 1933, um stofnun happdrættis fyrir Ísland,
sbr. lög nr. 125 30. desember 1943, um breyting á þeim lögum.

(Lagt fyrir Alþingi á 78. löggjafarþingi, 1959.)

1. gr.
Stafliður e) í 1. gr. laga nr. 44 19. júní 1933 orðist svo:
Einkaleyfið til að reka happdrætti má veita til 1. janúar 1974.Ágóðanum skal

varið til að reisa byggingar á vegum Háskóla Íslands. Ennfremur er heimilt að
verja honum til greiðslu kostnaðar af viðhaldi háskólabyggingarínnar, til fegrunar
á háskólalóðinni. til þess að koma á fót og efla rannsóknarstöðvar við hinar ýmsu
deildir háskólans, svo og til að greiða andvirði rannsóknar- og kennslutækja, sem
háskólinn telur sér nauðsyn að eignast. Leyfishafi greiði í ríkissjóð 20% af nettó-
ársarði í einkaleyfisgjald.

2. gr.
Lög þessi öðlast þegar gildi.

Athugasemdir við lagafrumvarp þetta.
Háskóli íslands hefur farið fram á, að einkaleyfi háskólans til happdrættis-

reksturs verði framlengt um 15 ára skeið. Með frumvarpi þessu er lagt til, að
framlengja megi einkaleyfið til 15 ára, svo sem tíðkazt hefur, og skal áfram verja
sjóðnum til þess að reisa byggingar á vegum háskólans.
Samkvæmt beiðni menntamálaráðuneytisins er nú bætt við heimild til þess að

nota ágóða happdrættisins til greiðslu kostnaðar af viðhaldi háskólabyggingar-
innar, fegrun háskólalóðar. til þess að koma á fót og efla rannsóknarstöðvar við
hinar ýmsu deildir háskólans, og ennfremur til kaupa á rannsóknar- og kennslu-
tækjum, sem háskólinn telur sér nauðsyn að eignast. Er gert ráð fyrir þvi i hinni
nýju háskólareglugerð frá 17. júní 1958, að komið verði á fót rannsóknarstöðvum
eftir því sem fé sé til þess veitt.


